
0. Siulequt 

Kalaallit Nunaanni isorartuumik sineriaqartumi umiarsualiviit inuiaqatigiinni qitiulluinnartumik inis-
sisimapput. Pilersuinermi illoqarfinnut nunaqarfinnullu usinik assartuineq tamarluinnarmi imaatigut 
ingerlanneqarpoq, taamatuttaarlu aalisarneq aamma ilaasunik angallassineq umiarsualivinni sul-
linneqarput. 

Assartuinermi pissutsit Naalakkersuisut ullormut oqaluuserisartagaanni annertuumik pingaartin-
neqarput aamma umiarsualiveqarnermi pissutsit sammineqartarput sallernut ilaatillugit. Imaatigut 
assartuineq niuernermi tunisassiornermilu pingaarluinnartuuvoq, siunissamilu atugarissaarnissat-
sinnut tunngaviulluni. Assartugassat amerliartuaartillugit angallanneq annertusiartorpoq taamaalil-
lunilu attaveqaqatigiittarnermi atortulersuutinut annertunerusumik pisariaqartitsinermik pilersitsillu-
ni. Nunami Nunatsitut ittumi umiarsualiveqarneq ingerlalluartoq sullissilluarsinnaasorlu pinngit-
soorsinnaanagu atorfissaqartipparput. Assartuinermi umiarsualiveqarnermilu pissutsit immami sal-
lerulanertut siaruariatortarput inuiaqatigiinnilu ingerlatanut immikkoortunut allanut annertuumik at-
tuisarlutik. Uagut akisussaaffigaarput taakku ajunngitsumik ingerlanissaat aamma pingaaruteqar-
poq aalajangigassat pingaaruteqartut suliarineqannginerisa kinguneranik aporfinnik kigaallassaa-
sersuisunik pilersorqannginnissaa – pingaartumik angallannikkut qitiusumik eqiteruffiusuni soorlu 
Nuummi, Sisimiuni, Ilulissani, Uummannami aamma Nunatta kujataani. 

 

Kalaallit Nunaannut aamma Kalaallit Nunaannit usinik assartuisarnerup isumagineqarnerani usinik 
assartuinermi qitiusumik eqiteruffiusut pingaaruteqartumik inisseqqapput. Umiarsualiviit assartui-
nerup imminut uiguleriinnerani nalilinnik pilersitseqataassappata pitsaassutsimik akigitinneqartu-
nullu atuisuniit piumasaqaataasut assartuinermik suliaqartunit aamma umiarsualivinnit pitsaane-
rusumik naammassineqartariaqarput. 

 

Nunatsinni umiarsualivippassuit attaveqaqatigiittarnermi atortulersuutinut imminut atasunut ilaap-
put, tamarmillu immikkut ataasiakkaarlutik assartuinerup imminut uiguleriinneranni inissisimallutik. 
Taamaammat paasinarluarpoq assartuinermi qitiusumik eqiteruffiusuni pissutsit equngasut allanut 
annertuumik sunniuteqartarnerat.  

Qularutigineqassanngilaq malunnaateqarluartumik aningaasaliissuteqarnissamik pisariaqartitsi-
neq tikissimavarput, pissusissamisoortumillu aamma aningaasanik pisariaqartinneqartunik pin-
gaarnersiuilluta tulleriiaarisariaqarluta. Matumuuna annertusaanissamik pilersaarut Naalakkersui-
sut saqqummiuppaat, siullermik qitiusumik eqiteruffinnik aamma umiarsualivinnik, nunanut allanut 
niuernikkut inuussutissarsiutinut pingaarutilimmik inissisimasunik isiginninniarnerusoq. Nassueru-
tigaarput umiarsualivinni pigisatsinni amerlasuuni pitsanngorsaasoqartariaqarnera pisariaqartin-

neqartoq, kisianni siulliullugu salliutillugu aningaasaliissutit iluanaarutissamut sannilliunneqarta-
riaqarput. 

 

Naalakkersuinikkut ingerlatsinermik suliaqartup ataqqinarnerpaamik suliassaraa inuussutissarsiu-
tinik ineriartortitsinermi killissaritaasut atugassaritaasullu sapinngisamik pitsaanerpaajunissaat, 
taamaalilluni inuiaqatigiit soqutigisaat ataatsimut isigalugu isumagineqarlutik. Annertusaanissamik 
pilersaarut manna tassaavoq Naalakkersuisut siunissami umiarsualiveqarneq pillugu iluseqartitsi-
nissaannut sanaartornissamut periusissaat, killiffilersuinikkut umiarsualiveqarnermi aamma 
umiarsualivinnik atuisut atugassarisaannik pitsaanerulersitsisussaq. 

 

Inussiarnersumik inuulluaqqusillunga 

 

 

Jørgen Wæver Johansen 

Ineqarnermut, Attaveqarnermut Aatsitassanullu Naalakkersuisoq 

1. Annertusaanissamik pilersaarutip tunuliaqutaa 

Angallanneq pillugu ingerlatsinermut nassuiaatip 2004-mi Inatsisartuni suliarineqarneranut atatil-
lugu aalajangiunneqarpoq 2005-imi upernaakkut ataatsimiinnermi annertusaanissamik pilersaa-
rummik aalajangersimasumik suliaqartoqassasoq naalakkersuinikkut suliarineqartussamik. Suli-
nerli kinguartoorfiuvoq imaalerluni, pilersaarut 2006-imi upernaakkut ataatsimiinnermi naammas-
sineqarluni naalakkersuinikkullu suliarineqassalluni. 

Annertusaanissamik pilersaarut Ineqarnermut Attaveqarnermullu Pisortaqafimmi suliarineqarpoq. 
Sulinerup ingerlanerani paasiniaalluni sinniisunit ukunaneersunik oqaloqateqarnerit ingerlanne-
qarput: 

• Inuussutissarsiornermut, Nunalerinermut Suliffeqarnermullu Pisortaqarfik 

• Aalisarnermut Piniarnermullu Pisortaqarfik 

• Aningaasaqarnermut Pisortaqarfik 

 

Taamatuttaaq KNI Pilersuisoq A/S, Royal Greenland A/S aamma Royal Arctic Line A/S pissutsit 
assigiinngitsut qulaajarummallugit attaveqarfigineqarsimapput. Matumani pingaartumik RAL-ip 
tungaaniit tunngavissarititat nutaat tikkuarneqarsimapput, siusinnerusukkut pilersaarusiaasima-
sunik allanngortitsisut. 

Annertusaanissamut pilersaarut siusinnerusukkut pilersaarusianik aamma nalilersuinernik suli-
arineqarsimasunik tunngaveqarpoq ataani allaaserineqartunik: 

 

 

1.1  ”  Kalaallit Nunaanni umiarsualiviit annertusaaffigine qarnissaannut pilersaarut” (April 
2002) 
 
2002-mi aprilimi ”Kalaallit Nunaanni umiarsualiviit annertusaaffigineqarnissaannut pilersaarut” Ine-
qarnermut Attaveqarnermullu Pisortaqarfimmut Niras Greenland A/S-imit suliarineqarput. (Ilann-
gunneqarpoq) 

Annertusaanissamut pilersaarummi tassani tikkuarneqarpoq ukiunut qulinut agguarlugit sanaartu-
gassat pisariaqartinneqartut arlaqartut 2002-mi akit malillugit 480 mio. kr.-it missaanik naleqartut. 

 

Nalunaarusiamiit eqikkaalluni makku issuarneqassapput: 

 

1. Imaatigut usinik assartuinerup pitsanngortinnissaa anguniarlugu Narsami Uummannamilu 
umiarsualiviit annertusaaffigineqassapput. 

 

2. Containerinik imaatigut assartuineq kilisaatinillu kiffartuussineq pitsanngorsarniarlugu nunamilu 
angallanneq sullissinerlu toqqissisimasunngortinniarlugit umiarsualiviit Sisimiuni Nuummilu anner-
tusaaffigineqassapput. 

3. Ilulissani takornariaqarnermut periarfissat aammalu illoqarfinni nunaqarfinnilu sinersortaatinut 
tulattarfiit annertusaaffigineqassapput. 

 

4. Illoqarfinni nunaqarfinnilu, piffissaq ungasinnerusoq isigalugu aalisarnermut siunissaqarfiusin-
naasuni, aalisariuteeqqanut tulattarfiit annertusaaffigineqassapput. 

 

Siunnerfiit, piffissaq ungasinnerusoq isigalugu, tunngavigalugit ukiunut qulinut tullinnguuttunut 
umiarsualivinnut annertusaanissamut aningaasaliinissamut pilersaarut sananeqarpoq. 

 

1.2 ”Umiarsualiviit annertusaaffigineqarnissaannut siunnersuutit inuiaqatigiit aningaasa-
qarnerat tunngavigalugu naliliinerit”  (Nov. 2003)  
 
Ineqarnermut Attaveqarnermullu Pisortaqarfiup kaammattuutit inuiaqatigiit aningaasaqarneranut 
tunngatillugu naammattumik tunngavilersugaasutut isumaqarfiginngilaat, taassuma malitsigisaa-
nik ”Umiarsualiviit annertusaaffigineqarnissaannut siunnersuutit inuiaqatigiit aningaasaqarnerat 
tunngavigalugu naliliinerit” suliarineqarpoq (November 2003). (Ilanngunneqarpoq) 

 

Nalunaarusiaq Inatsisartunut tunniussorneqarpoq 2004-mi ukiakkut ataatsimiinnermi, kisiannili 
naalakkersuinikkut ingerlatsinermut tunngatillugu suliarineqarani. 

 

Nalunaarusiami eqikkaanermit makku issuarneqarsinnaapput: 

 

Inuiaqatigiit aningaasaqarnerat eqqarsaatigalugu umiarsualiviit pillugit suleqatigiissitaq isumaqar-
poq Qaanaami, Uummannami, Sisimiuni aamma Nuummi umiarsualiviit allannguiviginissaat pisa-
riaqartinneqartoq. 

Uummannami allanngortitsinissamut tunngaviussaaq Upernavimmi containerersortunut umiarsua-
livik cotainerinik ingerlateqqitassanik assartuutinit atorneqarsinnaassanersoq. Pissutsit taakku 
teknikimut tunngasut misissorneqartariaqarput Uummannami umiarsualiviup containerinik ingerla-
teqqitassanik assartugassanut atorneqarsinnaanngorlugu allanngortitinnginerani. 

Paasissutissat maannakkut pigineqartut tunngavigalugit containerinik usisaatinut umiarsuarnut 
Nuummi nutaamik talittarfiliornissaq imaluunniit umiarsualiviup pioreersup allatut ilusilerneqarnis-
saata aningaasalersuiffigineqarnissaa pitsaanerussanersoq umiarsualiviit pillugit suleqatigiissitap 
aalajangiivigisinnaanngilaa. Taamaattumik Nuummi periarfissat allat sukumiinerusumik misissuif-
figineqarnissaa – pitsaanngequtit pitsaaqutillu naleqqiullugit misissoqqissaarnerisigut – kaammat-
tuutigineqarpoq. 

Nalunaarusiap uuma suliarineqarnissaanut sulinermi Itillimi, Saattuni, Nutaarmiuni aamma In-
naarsunni pissutsit pitsaanngitsut arlallit paasineqarput, taamaattumik umiarsualiviit pillugit sule-
qatigiissitap kaammattuutigaa pissutsit taakku iluarsiivigineqassasut. 

1.3 Naalakkersuisuni oqaluuserinnineq 
 
Annertusaanissamut pilersaarummi matumani eqikkaalluni inerniliineq ”Umiarsualiviit an-

nertusaaffigineqarnissaannut siunnersuutit inuiaqatigiit aningaasaqarnerat tunngavigalugu nalilii-

nerit” (November 2003)aallaavigalugit suliarineqarpoq. Umiarsualivinni ataasiakkaani pissu-

sit maannakkut atugaasut aalajangersimasut tunngavigalugit umiarsualivinnut pilersaarutit nutaat 
pitsaanerusut kiisalu iluarsaassinissamik suliassanut aalajangersimasunut tunngasut, siusinneru-
sukkut nalunaarusiani ilaatinneqanngitsut Naalakkersuisut pingaarnersiuilluni tulleriiaarineq peq-
qissaartumik suliaraat. 
 
Naalakkersuisut ulloq 6. januar 2006 annertusaanissamut pilersaarutit oqaluuseraat, aammalu 
tassani allanik annertusaanissamik pisariaqartitsisoqarnera tikkuarneqarpoq, tassalu Ilulissani 
aamma Uummannami, taakkulu massakkut annertusaanissamut pilersaarummut ilanngunneqar-
put. 

2. Annertusaanissamik pilersaarutip imaa tulleriiaarinerillu 

Pilersaarutip imaraa suliniutit katillugit sanaartugassat 400 mio. kr.-it missaanik imaluunniit 660 
mio. kr.-it missaanik naleqartut apeqqutaatillugu aaqqiissutissat Nuummut Uummannamullu tunn-
gasut sorliit toqqarneqassanersut. 

Suliniutit ataasiakkaat piffissalersuinermi inissinneqarput pisariaqartitsivittoqarnera tulleriiaariner-
mi aallaavigalugu, aamma sapinngisamik ukiunut agguarnerata assigiijaartuunissaa anguniarne-
qarsimalluni. 

 

2.1 Nuuk 

Nuummi umiarsualivimmi usit amerliartupiloorput (1999-imiit 40 %-imik amerleriarsimallutik) 
aammattaaq kilisaatit tulattartut amerliartormata killissani tikilluinnarlugu atorneqarpoq. 

Umiarsualiveqarneq pillugu pilersaarusiornerup aallarteqqaarnerani containereqarfimmik nutaa-
mik Umiarsualiveqarfiup Qeqertaanni 250 mio. kr.-inik (Immikkoortoq 1) sanasoqarnissaa suliari-
neqarsimagaluarpoq. 

Ulloq 6. januar 2006-imi Naalakkersuisut ataatsimiinneranni siunnersuutigineqarpoq taarsiullugu 
aaqqiissutissaq misissorneqassasoq, taamaalillu Nuummi umiarsualivik aamma containerinut inis-
siisarfik sapinngisamik piaartumik allineqartariaqarmata kangerliumarnup kangilliup nunniorne-
qarneratigut, umiarsuit imarpikkoortaatit talittarfiata tallineqarneratigut kiisalu nuggersimanerup 
umiarsuarnut ilaasartaatinut tulattarfittut annertusaaffigineqarneratigut, taamaalillu ilaasunik an-
gallassinermut aamma usinik assartuinermut tunngasut avissaartinneqarlutik. 

Taamaaliornikkut containerinut inissiisarfik massakkut 32.000 m2-inik annertussuseqartoq alline-
qarsinnaavoq 42.000 m2-inik annertussuseqalersillugu. 

 

Tamatuma kingorna  Nuummi umiarsualiviup annertusarneqarnissaa pillugu Nuup Kommunea qu-
laajaasitsilluni aallartippoq, umiarsualivimmik soqutigisallit, Sparbank Vest allallu peqatigalugit. 

Siunnersuutigineqarpoq nutaamik containerersortunut umiarsualivimmik sanasoqarnissaa Umiar-
sualiviup Qeqertaani naaralaartitsiveqarfimmi, matumalu tulliani pilersaarummut missingiut taku-
tinneqarpoq. Siullermik immikkoortoq 1 suliarineqassaaq containerimut 40.000 m2-it missaanik 
inissalik. Pilersaarummut missingiutip takutippaa kingusinnerusukkut pisariaqartitsineq naapertor-
lugu annertusaanissamut periarfissat. 

Suliniutitut pilersaarummut pisariaqartinneqarput Nuuk Imeq eqqaani suliffissuarnut nunat atugas-
satut naatsorsuussat tungaanut aqqusinernik attavilersuinissat, Iggiaata eqqaani sullorsuup an-
nertusineqarnissaa kiisalu 400-meter vejimut aqquserngup attavilerneqarnerani angallattut inger-
laartarnerat arlaatigut iliuuseqarnikkut iluarsiivigineqartariaqartoq. 

Suliffissuarnut nunat atugassat aqqusinernik attavilersorneqarnissaannut aningaasat atugassat 
umiarsualivimmut missingersuutinut ilaatinneqarput. Iliuuserineqartussat allat sinneri kommunip 
isumagisassaatut isigineqarput. 

 
 

 

                                           Pilersaarummut missingiut Nuup Kommuneata suliaa 

 

Pilersaarummut missingiutip takutippaa siunissami annertusaanissamut periarfissat immikkoortu-
nut sisamanut agguakkat. Immikkortoq 1-i kisimiilluni containerinut inissamik 40.000 m2-inik piler-
sitsiviusinnaavoq.  

2.2 Sisimiut  

Sisimiunut tunngatillugu pilersaarutaasimavoq umiarsuarnut atlanikukkoortaatinut talittarfiup kan-
gimut allineqarnissaa, taamaalilluni umiarsuit containerersortut aamma kilisaatit siunissami ataat-
sikkut tulassimaarsinnaanngorlugit. 

Suliareqqiinermi aamma tamatuma kingorna kommunemit oqaloqateqarnerup kingunerisaanik 
aaqqiissutissaq pitsaanerusoq nassaarineqarpoq, massakkut aalisariutinut tulattarfiup pioreersup 
kimmut allineqareratigut kilisaatinut anginernut tulattarfimmik pilersitsisoqarluni. 

Qaqqap qaartiterneratigut containerinut suliffissamik pilersitsisoqassaaq aamma ujaqqanik qaarti-
terinermi piiarneqartut umiarsualivissap immerneqarneranut atorneqarsinnaapput. 

Suliniummut tunngavissaavoq pitsaasumik containerersornermi umiarsualivimmut pioreersumut 
aqqusiniliortoqarnissaa Umiarsualiviup annertusaavigineqarneranut atasumik. 

2.3 Ilulissat 

”Umiarsualiviit annertusaaffigineqarnissaannut siunnersuutit inuiaqatigiit aningaasaqarnerat tunn-
gavigalugu naliliinermi” ilimasaarutigineqarpoq Ilulissani pissutsit sukumiisumik misissoqqissaar-
neqartariaqartut aamma immaqa pingaartumik takornariartitsinermik inuussutissarsiuteqartut pis-
sutsit atugaat pitsanngorsaavigineqarnissaat siunertaralugu. 

Ulloq 6. januar 2006-imi Naalakkersuisut ataatsimiinneranni Naalakkersuisut aalajangerpaat, 
piaarnerpaamik Ilulissani umiasualivik annertusaaffigineqassasoq. Aalajangerneq tamanna kom-
mune suleqatigalugu piviusunngortinneqarpoq tulattarfimmik massakkut takornarianut tulattarfiup 
aamma amutsiveqarfiup akornanni tulattarfimmi pilersitsisoqarnissaanik siunnersuuteqartoqarne-
ratigut. Eqqarsaatigineqarpoq tulattarfik sioqqanik usingiaasarfittut, angallatinik iluarsaassisarfittut 
kiisalu angallatinut mikinernut tulassimaartarfittut atorneqassasoq. 

Tulattarfimmi umiarsualiviup iluani tattoqisaanneq annertooq annikinnerulersissavaa aamma taa-
maalilluni takornariaqarnermik inuussutissasiutilinnit pissutsit atorneqartut pitsaanerulersillugit. 

2.4 Uummannaq  

Uummannami containerersortunut umiarsualivik nutaaq 55 mio. kr.-inik akeqartussaq pingaarner-
siuilluni tulleriiaarinermi pingaannginnerusunut inissinneqarpoq. RAL isumaqarpoq containerersor-
tunut talittarfik nutaaq pissutsit massakkut imaanneranni pisariaqanngisoq. Akerlianik Uumman-
nami containerinut inissiisarfiup allineqarnissaa annertuumik pisariaqartinneqarpoq. Suliniut piler-
saarummi ilaavoq 10 mio. kr.-inik aningaasartalik. 

Ulloq 6. januar 2006-imi Naalakkersuisut ataatsimiinneranni aalajangerneqarpoq umiarsualiviup 
annertusarneqarnissaa pingaarnersiuilluni tulleriiaarinermi salliutinneqassasoq, kissaatigineqar-
mat ilulissat aserorlutik iseqqaneranni malinnut annertuunut sakkortuunullu, akuttunngitsumik 
umiarsualivimmut eqquisartunut isumannaallisaasoqarnissaa. Tassunga tunngasumut periarfissat 
sukumiinerusumik misissuiffigineqarput. Assiaqutit marluk aamma containerinut inissiisarfiup alli-
nera missiuliuunneqarput katillugit 20 mio. kr.-inik akeqassasut 

Misissuinerit sukumiinerusut takutippassuk, assiaqutit ilimagisatut naammattumik sunniuteqartu-
mik illersuutaasinnaangitsut, taarsiullugu nutaamik containerersortunut talittarfimmik Spraglebug-
ten-imi sanasoqarsinnaavoq. Taassuma sananeqarnissaanut aningaasartuutissat 50. mio. kr.-inut 
missingersuunneqarput. 

 



 

13 

2.5 Nunatta kujataa 

Nunatta kujataani umiarsuarnut imarpikkoortaatinut umiarsualiviup allineqarnissaa ”Umiarsualiviit 
annertusaaffigineqarnissaannut siunnersuutit inuiaqatigiit aningaasaqarnerat tunngavigalugu nali-
liinernut” ilaatinneqanngilaq, kisianni RAL-ip angallassinermik iluseqartitsineq ”Mary Arctica”-p 
atulerneratigut allanngortimmagu tamanna annertusaanissamik pisariaqartitsinermik nassataqar-
poq. Annertusaanissaq siullermik Narsami pisussatut eqqarsaataagaluarpoq, tassani angalaner-
mut pissutsit inissamullu tunngasut pitsaammata. 

Usit assartugassat amerlassusiisa allanngoriartorneratigut takuneqarsinnaavoq Qaqortumut usit 
assartornerqartartut malunnarluartumik amerliartortut aamma Narsamut usit assartorneqartartut 
ikiliartortut. Taamaammat RAL-ip massakkut tikkuarpaa, umiarsuarnut atlantikukkoortaatinut 
umiarsualivimmik nutaamik Qaqortumi sanasoqartariaqartoq. Taamaattoqassappat umiarsualivik 
massakkut umiarsualiveqarfiup avataanut inissittariaqarpoq. 

Royal Arctic Line A/S-ip oqaatigaa, Nunatta kujataani umiarsualivinnik annertusaanissaq pingaar-
nersiuilluni tulleriiaarinermi sallersaatinneqarluni pingaarnerpaanut ilaanissaa pisariaqanngitsoq. 
Taamaammat sanaartugassaq piffissap pilersaarusiorfiusup naalerneranut inissinneqarpoq. Sa-
naartugassap akissaa qularnartumik nalilerneqarpoq 70 mio. kr.-inik akeqassasoq. 

 

 
 

Qaqortumi umiarsuarnut imarpikkoortaatinut umiarsualivik nutaaq 

2.6 Saattut aamma Innaarsuit 

Saattuni aamma Innaarsunni tulattarfiit pillugit siunnersuutigineqarpoq taakku tulleriinneri malillu-
git allineqassasut 3 aamma 5 mio. kr.-inut. Taakkunani marlunni annertuunik tunioraasoqarpoq 
nunanullu allanut niuertoqarluni, aamma massakkut atortut naammanngillat. Tamanna annertune-
rusumik ajornartorsiutaalersimavoq nunaqarfinnut assartuineq KNI Pilersuisoq A/S-imiit tigune-
qarnerata kingorna, umiarsuit attartukkat manna tikillugu atorneqarsimasuniit anginerummata. 

3. Suliniutissat nutaat 

Pilersaarusiorluni sulinerup ingerlanerani umiarsualiviit pillugit kissaatit nutaat saqqummiunneqar-
put, isumaliutigineqartariaqartut aamma inuiaqatigiit aningaasaqarnerannut tunngatillugu naliliiffi-
gineqartariaqartut. Suliniutissat taakku ”Umiarsualiviit annertusaaffigineqarnissaannut siunnersuu-
tit inuiaqatigiit aningaasaqarnerat tunngavigalugu naliliinerni” ilaanngillat, kisianni ineriartorneq pi-
soq isigigaanni siunnesuutigineqarpoq taakku annertusaanissamut pilersaarummut ilaatinneqar-
nissaa. 

 

3.1 Alluitsup Paani usinik assartuinermi ilaasunill u angallassinermi talittarfiup allin-
eqarnera 

Alluitsup Paani suliffissuup ammaqqinerata kingorna usinik assartuinermi ilaasunillu angal-
lassinermi talittarfik pioreersoq mikivallaalersimavoq. ONC-Polar A/S nassuiaavoq containerinik 
amerlasuunik tikiussuisoqarlunilu aallarartitsisoqartoq pissutsillu atuuttut assit atorlugit uppernar-
saasersuillutik. Taamatuttaaq kilisaatit anginerit tulattarnissaannik periarfissaqartitsilernissaq kis-
saatigineqarpoq. 

Ingerlatseqatigiiffik aningaasanik amerlasuunik suliffissuarmut aningaasaliissuteqarsimavoq 
aamma pilersaaruteqarluni suli amerlanerusunik aningaasaliissuteqaqqinnissaminut. Taamaalior-
nissamullu tunngaviussaaq umiarsualiviup annertusineqarnissaa. Missingersuut C 6,0 mio. kr.-it 
missaaniippoq. 

 

3.2 Paamiut 

Paamiuni umiarsuarnut atlatikukkoortaatinut umiarsualiviup avannaata tungaa assut pitsaanngi-
laq, isornarluinnartullu killerpiaannilluni. Taamaammat iluarsaassinissamut 6 mio. kr.-it immikkoor-
tinneqarput. Umiarsualiviup ilaa taanna 1990-ikkut aallartinneranni containerersorneq aallatinne-
ranut atasumik iluarsaanneqanngilaq. 

Tamaani suliffissuup ammaqqinnerani allineqarneranilu pisariaqartitsineq annertunerulerpoq. 

 

3.3 Nuummi amutsiveqarfimmut talittarfik 

Nuuk Værft A/S-ip kissaatigaa talittarfiit marluk atortunik ikkussuisarfiit imminnut immikkoortut 
imminnut atasunngorlugit talittarfinngortinneqarnissaat. Amutsiviup tunngavilersuutigivaa talitar-
fiup pisinnaasaata aamma inissallu annertunerusup pisariaqartinneqarnera. Suliffeqarfik ajunngit-
sumik ineriartorpoq aamma kissaatigineqartumik annertusaasoqarpat ilimanarpoq suli annertune-
rumik ineriartortitsisoqarnissaa. Missingersuut C 4,0 mio. kr.-it missaaniippoq. 

 

3.4 Tasiilaq 

RAL 2005-imi umiarsuit containerersortut atorlugit Tasiilamut angalasalerpoq. Tulattarfiup qaava 
aamma inissiiffissaq containerinut ilioqqaavissatut aamma containerinik kivitsiterussuarnik inger-
laffigissallugu naleqqutinngilaq. Taamaammat siunnersuutigineqarpoq 12 mio. kr.-it immikkoortin-
neqassasut tamaani qajannaallisaanissamut. 

3.5 Nalinginnaasumik iluarsaassinissanut pisariaqar titsinerit 

Piffissami pilersaarusiorfiusumi ukiuni 10-inik – 15-inik sivisussuseqartumi ilimanarpoq suli ilisi-
maneqanngitsunik iluarsaassinissamut pisariaqartitanik saqqummersoqartarnissaa. Suliassanut 
taamaattunut aningaasanik illuartitisoqarnissaanut pilersaarut ilaqanngilaq. 

4. Suliassatut pilersaarutit naammassisat, allanngort itat ima-
luunniit peerneqartut  

Suliassatut pilersaarutit, “Umiarsualiviit annertusaaffigineqarnissaannut siunnersuutit inuiaqatigiit 
aningaasaqarnerat tunngavigalugu naliliinerni” kaammattuutigineqartut makku pilersaarummi 
ilaatinneqanngillat: 

 

4.1 Itillimi umiarsualiveqarnermi pissutsinik pitsa nngorsaaneq  

Suliassatut pilersaarut taanna 2004-mi piviusunngortinneqarpoq umiarsualivinnut aningaasaliissu-
tit atorneqanngitsut nikisiterneqarnerisigut. 

 

4.2 Umiarsuannut atlantikukkoortaatinut Uummannami nutaamik talittarfi-
liorneq 

Immikkoortoq 2.4-mi taaneqartutut taarserneqarpoq containerinut inissiisarfiup allineqarnissaanik 
aamma/imaluunniit ilulissat aserorlutik iseqqaneranni mallinut isumannaallisaatinik pilersitsinissa-
nik. 

 

4.3 Nutaarmiuni umiarsualiveqarnermi pissutsinik pi tsanngorsaaneq 

Tamaani pissutsit erseqqissumik ilisimaneqanngillat, kisianni umiarsualivimmik sanasoqarnissaa 
allanut naleqqiullugu akisuujussaaq. 2004-mi Upernavik Seafood-ip qaleralinnik tunisaqartarneq 
matuvaa, tamatumalu kingorna Royal Arctic Bygdeservice tamaanga ikittuinnarnik angalasarsi-
mavoq. 

 

4.4 Qaanaami usingiaanermi pissutsinik pitsanngorsa aneq  

Nunniukkamik usingiaanermi atorneqartartussamik 225 meterit missaanik takitigisumik suliniutis-
satut pilersaarummik suliaqartoqarpoq ajornanngitsumik suliarineqarsinnaasumik missingersuut B 
naapertorlugu 5,0 mio. kr.-it missaanik akeqartussamik. Nalilerneqarpoq pitsanngorsaaneq anin-
gaasartuutinut naleqqiullugu naapertuutinngitsoq. Nalinginnaasumik ukiumut pingasoriaannarluni 
umiarsuarmik tikittoqartarpoq, aamma usingiaanermi ullut marlussuit missaanik sivikinnerusumik 
usingiaasarnissaq annertunerusumik pingaaruteqanngitsutut isigineqarpoq 

5. Umiarsualivinnik atuisunik ataatsimeeqateqartarnerit 

Pilersaarusiornermi suliap ingerlaneranut ilaatillugu atuisut atuummassuteqartut ataani taaneqar-
tut IAP-mit tusarniaaffigineqarput. Ataani umiarsualivinnik atuisut oqaaseqaataat naalisarlugit 
eqikkakkat takuneqarsinnaapput: 

 

5.1 Royal Arctic Line A/S 

5.1.1 Nuummi umiarsualivik 
 
RAL-ip nassuiaatigai Nuummi nassiussat siliarineqartaneranni amerlassusiisa annertuumik sak-
kortuumillu ajornartorsiutaajartornerat. IAP isumaqataavoq, Nuummi umiarsuit atlantikukkkoor-
taatinut umiarsualivimmi mikivallaalersimanera Kalaallit Nunaani umiarsualiveqarnermi ajornarto-
riutaasoq anginerpaaq. 

 

5.1.2 Nunatta kujataa 

Taamatuttaaq RAL-ip Nunatta kujataani nutaamik containerersortunut umiarsualiviliortoqarnissaa 
saqqummiuppaa, aamma – nutaatut – umiarsualivik taanna Qaqortumi inissinneqartariaqartoq. 

Siunnersuut taanna suli sukumiinerusumik suliarineqartariaqarpoq missingiut C isumannaan-
erusup suliarineqannginerani. Umiarsuarnut atlantikukkoortaatinut nutaamik Nunatta  kujataani 
umiarsualiviliornissamut atugassat aningaasat missingersukkat 100 mio. kr.-it ilaatinneqarallarput 
aamma piffissap pilersaarusiorfiusup naalerneranut inissinneqarlutik. 

 

5.2 Royal Greenland A/S 

5.2.1 Nuummi umiarsualivik 

Royal Greenland A/S-ip umiarsualiveqarnermut tunngatillu ataasiinnarmik pingaarutilimmik ajor-
nartorsiuteqarpoq- tassalu Nuummi umiarsualivimmi tattoqisaattoqarnera.  

Massakkut umiarsualiviup inissisimanera allanngortinnagu annertusaanissamik siunnersuut saq-
qummiunneqarpoq. 

Ilisimatitsissutigineqarpoq Davis Strædemi kilisaatit Canadameersut 17-it missaat kilisattartut, 
taakkulu sivisoqisumik New Foundlandimut ingerlaartariaqartartut. Naammattuugassaasarpoq ki-
lisaatit Nuummut tikinnissaminnik aaliangernerannik. RG isumaqarpoq umiarsualivimmi tulattarfiit 
kiffartuussinermilu pissutsit pitsanngorsaavigineqarnerisa kinguneranik kilisaatit nunanit allaneer-
sut tikittarnerat annertusisinnaasoq. 

Kilisaatip ataatsip tikinnera najukkami innuttaaqatigiinnut annertuumik isertitsissutaasarpoq. 

5.3 Kalaallit Niuerfiat A/S  

5.3.1 Qeqertarsuaq 

Qeqertarsuarmi puilasup ernganik nunanut allanut tunisassanik tunisassiulernissaq pilersaa-
rutigineqartutut tamakkiisumik piviusunngortinneqarpat, umiarsualivik naleqqussarneqassaaq an-
nertuumik containerinik assartuinermut atorneqarsinnaanngorlugu. 

Tassunga tunngatillugu IAP-ip malugaa, annertusaanissamik pilersaarut ukiuni 10-ni – 15-ini 
ingerlasussaq ingerlaavartumik nalilersorneqartariaqartoq piffissap ingerlanerani pisariaqartitanut 
nutaanut pilersussanut tunngatillugu. 

 

5.3.2 Nutaarmiut 

Saqqummiunneqarpoq Upernavik Seafood-ip Nutaarmiuni pisiortorneq ammaqqissalugu pilersaa-
ruteqartoq. 

IAP isumaqartuarpoq Nutaarmiuni nutaamik sanaartortoqarnissaa naapertuutinngitsumik akisuval-
laartoq. Peqatigisaanik malugineqassaaq, pitsaasuunngimmat umiarsualiviit pillugit pilersaaru-
siorneq annerusumik minnerusumilluunniit inuussutissarsiutitigut suliniutip allanngorartuartup 
aqussappagu. 

 

5.3.3 Umiarsualiviit allat  

KNI isumaqarpoq Kangaatsiami, Tasiusami (Upv.) aamma Kullorsuarmi umiarsualiveqarnermi 
pissutsit pitsanngorsarneqartariaqartut. 

IAP isumaqartuarpoq inuiaqatigiit aningaasaqarneranut tunngatillugu tunngavissaqanngitsoq 
umiarsualiviit taakkut pingaarnersiuilluni tulleriiaarinermut ilaatinneqarnissaat, naak pissutsit anni-
kitsumik pitsaanngitsut pineqaraluartut. 

6. Allaanerusumik aningaasalersuinissamik periarfissat aamma aaq-
qissuuseriaatsit allat 

 

6.1 Aningaasalersuineq 

Nunatta karsiata aningaasartai atornagit allaanerusumik aningaasalersuisinnaanermik periarfissat 
isumaliutigineqarsimapput. Avataaniit aningaasalersueriaaseq pineqarsinnaavoq taarsigassarsil-
luni imaluunnit BOT tunngavigalugu isumaqatigiissuteqarluni 

BOT tassaavoq Build-Operate-Transfer (sanallugu, ingerlallugu, tunniullugu) tamatumalu nassata-
raa suliffeqarfiup namminersortup sanaartugassap naammassineqarnissaa isumagissagaa, 
naammasippallu ukiuni arlalinni ingerlallugu akitsuutinik akiliuteqartitsisarluni. Piffissap isumaqati-
giissuteqarfiup naanerani sanaartugaq Namminersornerullutik Oqartussanut tunniunneqassaaq. 

Nalilerneqarpoq Nuummi umiarsualivik angisooq nutaaq avataaniit aningaasaliiumasunit kisimi 
soqutigineqassasoq. 

Sanaartugassat annertuut pillugit allaanerusumik aningaasalersuinissamik Nuummi aamma Ilulis-
sani atlantikoq qulaallugu ingerlaartartunut timmisartunut mittarfiliornissami misissueqqissarluni 
massakkut suliaralugu ingerlanneqartumi ilaatinneqarpoq. Taassuma inernera umiarsualivinnut 
sanaartorneqartussanut atorneqarsinnaajumaarpoq. 

 

6.2 Sanaartugassatut suliassat aaqqissuussaanerat 

Aaqqissuussaanermut Isumalioqatigiissitat isumaliutissiissutaani kapitali 12-imi ilaasunik angal-
lassineq aamma usinik assartuineq pillugu imaattunik saqqummiussisoqarpoq: 

Aaqqissuussaanermut Isumalioqatigiissitat inassutigaat umiarsualiviit nutarternerinut, aserfallat-
saaliornerinut ingerlanneqarnerinullu akisussaaneq kommuninut nutaanut tunniunneqartariaqar-
toq. 

Sanaartugassatut suliassanut akisussaanerup kommunenut tunniunneqarnissaanut kapitali 13-imi 
immikkut taaneqarluni siunnersuutigineqarpoq sanaartugassanut tunngasut makku tunniunneqas-
sasut: 

• Isumaginninnermi sanaartugassat 

• Kommunit atuarfeqarneranni sanaartugassat 

• Kollegianik sanaartorneq 

• Nunaqarfinni illut sulliviit sanaartugassat 

• Ineqarfiit sanaartugassat 

• Nukissiorfiit sanaartornermi taarsigassarsiaat 
 

Umiarsualivinnik nutaanik sanaartornissaq ilaatinneqanngillaq, kisianni isumaliutissiissutip oqaa-
sertai imatut nanginneqarput: 

Kommunini ingerlatat millinerisigut suliassatigut sunniivigeqatigiilluarnissamut tunngavissaqalis-
saaq, tamannalu sanaartugassatigut ataqatigiissaarilluarnerulernissamik qulakkeerisinnaavoq. 
Kommunini ingerlatsiviit ilaanneeriarlutik kommunit allat teknikkeqarfiinik suleqateqartariaqartas-
sapput aamma/imaluunniit sanaartugassani annerusuni pisariunerusunilu siunnersortissarsiorta-

riaqassapput, soorlu mittarfiliornermi, umiarsualiviliornermi, erngup nukinganik innaallagissiorfi-
liornermi il.il. 

Taamaalilluni qularnartoqarpoq sanaartugassanut tunngasut sorliit kommunenut tunniunneqarnis-
saa Aaqqissuussaanermut Isumalioqatigiissitat siunnersuutigineraat. Nutaanik umiarsualiviliornis-
sat tunniunneqarnissaat siunnersuutigineqarpat, annertusaanissamik pilersaarutip atortussann-
gortinneqarneranut atatillugu isumaliutigineqartariaqarpoq, aallaqqaamulli kommunet qanoq peqa-
taatinneqartariaqarnerat. 

7. Annertusaanissamik pilersaarut ukiunut agguataagaq 

Ilanngussami A-mi annertusaanissamut pilersaarutit ukiunut agguataakkat siunnersuutit assi-
giinngitsut marluk takutinneqarput. 

• Annikinnerpaaq aallaavigalugu ilusiliinissamik pilersaarut, tassani Nuummi umiarsuit con-
tainerersortut tulattarfiat massakkut inissisimaffianiitiinnarlugu allineqarnissaa kiisalu 
Uummannamut suliniutissatut pilersaarut containerinut inissiiviup allineqarnissaa aamma 
assiaqutinik pilersitsisoqarnissaa pineqarlutik. 

• Annertunerpaaq aallaavigalugu ilusiliinissamik pilersaarut, tassani Nuummi Umiarsuali-
viup Qeqertaanni nutaamik umiarsuarnut containerersortunut nutaamik umiarsualivilior-
nissaq aamma Uummannami Spraglebugten-imi umiarsuarnut containerersortunut nu-
taamik talittarfiliortoqarnissaa pineqarlutik. 

Akit pineqartut tamarmik 2006-imeersuupput. Akigitinneqartut tulattarfiup sananeqarneranut, qaa-
vata qallersorneqarneranut, tungaanut aqquserngit kiisalu innaallagissamik imermik aamma uu-
liamik pilersuinermut aqqutit sananeqarneranut aningaasartuutinut matusissutaassapput. 

Quersualiornerit, iluarsaassisarfiliornerit, allaffiliornerit il.il. umiarsualivinnit atuisunik akilerneqar-
nissaat naatsorsuutigineqarpoq, tassaagajulluni Royal Arctic Line A/S. 

Suliniutaasimavoq ukiumut agguataarinermi sapinngisamik assigiijaartitsilluni allanngorartoqarp-
pallaanginnissaa. Taamatuttaaq pingaaruteqarpoq ukiup ataatsimip ingerlanerani umiarsualivim-
mik annertuumik ataasiinnarmik suliariumannittussarsiuussisoqartarnissaa. Taamatut mianerin-
ninnissaq unammilleqatigiinnermi pissutsinut pingaaruteqarpoq. 

Nuummi umiarsuarnut atlantikukkoortaatinut umiarsualivik tamanit saqquminerpaavoq. Nuummi 
Umiarsualiviup Qeqertaanni nutaamik containerersortunut tulattarfiliortoqarnissaa toqqarneqarpat 
ukiut marluk atorneqassapput misissueqqaarnernut aamma pilersaarusiornermut. 

Sanaartugassat annertuut allat (Sisimiut, Ilulissat aamma Qaqortoq) siunissami kingusinnerusu-
mut illuartinneqarnissaat toqqarneqarpoq Nuummi pilersaarut inissaqartikkumallugu. 

Ukiuni 2007-imi aamma 2008-mi Nuummi pilersaarutip iluamik aallartinnissaa sioqqullugu sulias-
sat mikinerusut arlaqartut, aallarteriaannaat aamma 2009 nallertinnagu naammassineqartussat, 
suliarineqassapput. 


